Ekainaren 1a
Navarra Suma talde parlamentarioari atxikitako foru parlamentari Maribel García Malo andreak galdera egin du Nafar Lansare-Nafarroako Enplegu Zerbitzuaren gastuen aurrekontuan luzaroko langabeak kontratatzeko pizgarrietarako partida ez jasotzeari buruz (10-21/PES-00170). Hona Nafarroako Gobernuko Eskubide Sozialetako kontseilariaren erantzuna:
Nafar Lansare-Nafarroako Enplegu Zerbitzuaren 2021eko gastuen hasierako aurrekontuan 950001-96100-4709-241111 berariazko partida jaso zen, “COVID-19a. Enplegagarritasun zaileko kolektibo zehatzak kontratatzeko pizgarriak. Konferentzia Sektoriala”, 1.200.000 euroko zenbatekoarekin, enpresek laneratzeko zailtasunak dituzten pertsonak kontratatzeko pizgarriak finantzatzeko. Horrela, dirulaguntzen deialdi bakar batean bildu dira aurreko urteetan pertsona kalteberak kontratatzeko erakundeak emandako pizgarri guztiak, hau da, errenta bermatua jasotzen dutenak, iraupen luzeko langabeak eta koronabirusaren krisiaren ondorioz kaleratuak izan direnak kontratatzeko pizgarrien deialdiak. Deialdi hori Nafar Lansare-Nafarroako Enplegu Zerbitzuko zuzendari kudeatzailearen maiatzaren 5eko 1511E/2021 Ebazpenaren bidez onetsi zen, eta maiatzaren 12an argitaratu zen NAOn. Argitalpen horrekin hasi zen eskabideak aurkezteko epea.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2021eko maiatzaren 31n.

